
   Çуркунне тăри юрриллĕ,

Çуркунне çĕмĕрт çеçкиллĕ,

Вăратать чун-чĕрене.

Çуркунне юрату килĕ,

Савăк туйăмсем вăл пиллĕ, —

Чĕнĕ уйăх ытамне.



Юрату — вĕçсĕр ачашлăх,

Юрату — иксĕлми яшлăх, —

Вăл килес куна чĕнет.

Тутасен хĕру пылакĕ

Ĕмĕрте те пирĕн чакмĕ —

Вăй-хал парĕ çуркунне.



Шăнкăр-шăнкăр шыв сасси те,

Ăшă-ăшă çил касси те

Кĕвĕ евĕр илтĕнет.

Сар хĕре чечек паратăн,

Ыталатăн, чуптăватăн

Юратуллă çуркунне.

  